
ⵔⴰⴷ ⵜⵙⵏⵎⴰⵍⴰ ⵜⵙⵇⵇⵉⵎⵜ ⵜⴰⵏⵎⵏⴰⴹⵜ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴳ ⵜⵎⵏⴰⴹⵜ ⵏ ⵟⴰⵏⵊⴰ -ⵜⵉⵟⵡⴰⵏ-ⵍⵃⵓⵙⵉⵎⴰ ⵢⴰⵏ ⵓⵏⵎⵓⵇⵇⴰⵔ ⵏ 

ⵓⵎⵢⴰⵡⴰⴹ ⵅⴼ ⵜⴰⵏⴰⴹⵜ ⵜⴰⵙⴳⵓⵎⴰⵏⵜ ⵏⵏⴰ ⴷ ⵉⵙⵙⴰⴼⵖ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴷⴷⴰⵡ ⵓⵣⵡⵍ "ⵜⴰⵎⵢⴰⴳⴰⵏⵜ 

ⵏ ⵓⵣⵔⴼ ⴳ ⵜⴷⵓⵙⵉ, ⵉⵏⴰⵥⴰⵕⵏ, ⵉⵎⵙⴰⵔⴰⵙⵏ ⴷ ⵉⵙⴰⴷⴰⴼⵏ ⵏ ⵓⵙⴷⵓⵙ", ⴰⵙⵙ ⵏ ⵓⵙⵉⵎⵡⴰⵙ 25 ⵏⵓⵡⴰⵏⴱⵉⵔ 2022 

ⵙⴳ ⵜⵙⵔⴰⴳⵜ ⵜⵉⵙ ⴽⵕⴰⴹⵜ ⵏ ⵜⴷⴳⴳⵯⴰⵜ ⴳ ⵓⵙⵖⵉⵎ ⵏ ⵜⵏⴹⴼⴰⵕⵜ ⵏ ⵓⵙⵇⵇⵉⵎ ⴳ ⵜⵎⵏⴰⴹⵜ ⵏ ⵍⵃⵓⵙⵉⵎⴰ. 

ⵢⴰⵎⵓ ⵓⵏⵎⵓⵇⵇⴰⵔ ⴰⴷ ⵏ ⵓⵎⵢⴰⵡⴰⴹ ⴳ ⵓⵙⴰⵜⵉ ⵏ ⵓⵙⵎⵀⵍ ⵏ ⵜⵥⵍⴰⵢⵉⵏ ⵏ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴷ 

ⵜⵙⵇⵇⵉⵎⵉⵏ ⵏⵏⵙ ⵜⵉⵏⵎⵏⴰⴹⵉⵏ ⵙ ⵓⵎⵙⴰⵙⴰ ⴰⴽⴷ ⵓⵙⵍⴳⵏ 76.15, ⴷ ⵙ ⵓⵙⵎⵀⵍ ⵏ ⵜⵙⵜⵔⴰⵜⵉⵊⵉⵜ ⵏ ⵓⵙⵇⵇⵉⵎ ⵉⴱⴷⴷⵏ 

ⵅⴼ ⵜⵎⵢⴰⴳⴰⵏⵜ ⵏ ⵉⵣⵔⴼⴰⵏ, ⴷ ⵉⴷⴷⵖ ⵉⴳⴰ ⵓⵣⵔⴼ ⴳ ⵜⴷⵓⵙⵉ ⵢⴰⵏ ⵙⴳ ⵉⵣⵔⴼⴰⵏ ⵉⴷⵙⵍⴰⵏⵏ ⵏⵏⴰ ⵉⵜⵜⵢⴰⵔⴰⵏ ⴳ ⵓⴷⵓⵙⵜⵓⵔ 

ⴷ ⵉⴹⵕⵉⵚⵏ ⵉⴳⵔⴰⵖⵍⴰⵏⵏ ⵏⵏⴰ ⴷ ⵉⵍⵍⴰ ⵓⵣⴷⴰⵢ ⵙ ⵉⵣⵔⴼⴰⵏ ⵏ ⵓⴼⴳⴰⵏ, ⵙⵍⴰⵡⴰⵏ ⴰⴽⴽⵯ ⴰⵍⵖⵓ ⴰⵎⴰⴹⵍⴰⵏ ⵏ ⵉⵣⵔⴼⴰⵏ ⵏ ⵓⴼⴳⴰⵏ 

ⴷ ⵓⵎⵉⵔⵓ ⴰⴳⵔⴰⵖⵍⴰⵏ ⵉⵥⵍⵉⵏ ⵙ ⵉⵣⵔⴼⴰⵏ ⵉⴷⵎⵙⴰⵏⵏ ⴷ ⵉⵏⴰⵎⵓⵏⵏ ⴷ ⵉⴷⵍⵙⴰⵏⵏ, ⴷ ⵓⵍⴰ ⵉⵙⵓⵖⴰⴷ ⵏ ⵜⴳⵎⵉ ⵜⴰⵙⵓⵍⴰⵏⵜ ⴳ 

ⵓⵎⵏⵉⴷ ⵏ 2030. 

2022, ⴷ ⵓⵔⵣⵣⵓ ⵅⴼ ⵜⴱⵔⵉⴷⵉⵏ ⵏ ⵓⵣⵣⴳⵉⵔ ⵏ ⵉⵙⵖⵍⴰⴼ ⵏⵏⵙ ⵙ ⵓⵙⵙⵓⵎⵓ ⵏ  ⵜⵓⴳⵜ ⵏ ⵉⵎⴷⵔⴰⵡⵏ ⵏⵏⴰ ⴳⴰⵏⵉⵏ ⵉⵎⵏⵜⴰⵢⵏ, 

ⴰⴼⴰⴷ ⴰⴷ ⵢⵉⵍⵉ ⵓⵎⵏⴰⵍⴰ ⵏ ⵉⵏⵏⴳⵣⵉⵜⵏ ⴷ ⵓⵣⴷⵉⵔⵏ ⵏⵏⴰ ⵜⵙⵙⵏ ⵜⵣⵓⵏⵉ ⴷ ⵉⴳⵉ ⵏ ⵉⵙⴳⴳⴷⵏ ⵉⵏⴱⵣⴰⵣⵏ ⵉ ⵓⵙⵎⴽⵍ ⵏ ⵓⵙⵓⵔⵙ 

ⴷ ⵓⵙⵖⵓⴷⵓ ⵏ ⵜⵏⵓⴼⴰ, ⴰⴼⴰⴷ ⴰⴷ ⵜⵉⵍⵉ ⵜⵏⴼⵔⵓⵜ ⵏ ⵜⵎⵢⴰⴳⴰⵏⵜ ⵏ ⵓⵣⵔⴼ ⴳ ⵜⴷⵓⵙⵉ ⵉ ⵇⴰⵃ ⴷ ⵜⵓⴽⴽⵉ ⵏ ⵡⴰⴷⴷⵓⵔ ⴰⵎⵥⵍⵉ 

ⵉ ⵉⵙⵎⵉⵍⵏ ⴽⵓⴽⴹⵏⵉⵏ. 

ⵔⴰⴷ ⴷⵔⵓⵏ ⴳ ⵓⵙⴱⵓⵖⵍⵓ ⵏ ⵓⵎⴹⴰⴽⴰⵕ ⴰⴷ ⴰⴳⴷⵓⴷⴰⵏ ⵉⴳⵏⵙⴰⵙ ⵏ ⵜⵎⴰⵡⴰⵙⵜ ⵏ ⵜⴷⵓⵙⵉ ⴷ ⵉⵏⵎⵀⴰⵍⵏ ⵏ ⵉⵙⴳⵏⴰⴼⵏ 

ⵉⵙⴳⴰⵡⴰⵏⵏ ⴷ ⵉⵎⵙⴳⵏⴰⴼⵏ ⵏ ⵜⵣⵓⵏⵉ ⵜⴰⵎⴰⵜⴰⵢⵜ ⴷ ⵜⵓⵙⵍⵉⴳⵜ, ⴷ ⵓⵍⴰ ⵉⵏⴳⵎⴰⵎⵏ ⵉⵣⵣⵓⵍⴰⵏⵏ ⴷ ⵜⵎⵙⵎⵓⵏⵉⵏ ⵙⵡⵓⵔⵉⵏⵉⵏ ⴳ 

ⵢⵉⴳⵔ ⵏ ⵜⴷⵓⵙⵉ ⴷ ⵉⵎⵓⵣⴰⵢⵏ ⵓⵍⴳⵉⵏⵏ ⴷ ⵉⵎⵥⵍⴰⵢⵏ ⴷ ⵉⵏⵖⵎⴰⵙⵏ. 

ⵉⴼⵓⴽ ⴰⴷ ⵏⵙⵙⴽⵜⵉ ⵎⴰⵙ ⴷ ⵉⴷⴷⴰ ⵓⵙⵎⵓⵜⵜⴳ ⵏ ⵜⴰⵏⴰⴹⵜ ⴰⴷ ⵜⴰⵙⴳⵓⵎⴰⵏⵜ ⴹⴰⵕⴰⵜ ⵢⴰⵏ ⵓⵙⴷⴷⵉ ⵏ ⵉⵏⵎⵓⵇⵇⴰⵔⵏ ⴷ 

ⵉⵎⵛⴰⵡⴰⵕⵏ, ⵏⵏⴰ ⵉⵙⵏⵎⴰⵍⴰ ⵓⵙⵇⵇⵉⵎ ⴷ ⵜⵙⵇⵇⵉⵎⵉⵏ ⵏⵏⵙ ⵜⵉⵏⵎⵏⴰⴹⵉⵏ, ⴳ ⵓⵙⵡⵉⵔ ⴰⵏⴰⵎⵓⵔ ⴷ ⵓⵏⵎⵏⴰⴹ, ⵃⵎⴰ ⴰⴷ ⴱⴷⴷⵏ 

ⵅⴼ ⵜⵉⵍⴰⵡⵜ ⵏ ⵜⵎⵢⴰⴳⴰⵏⵜ ⵏ ⵓⵙⵉⴷⴼ ⵙ ⵓⵣⵔⴼ ⴳ ⵜⴷⵓⵙⵉ ⴳ ⵍⵎⵖⵔⵉⴱ, ⵎⴰⵢⴰ ⵏⵏ ⵙ ⵓⵎⵙⴰⵙⴰ ⴰⴽⴷ ⵜⵎⵢⴰⴷⴰⵙⵜ 

ⵉⵙⵙⴰⵎⵓⵏ ⵜⵓⴳⵜ ⵏ ⵉⵎⴽⵛⴰⵎⵏ ⵉⵎⵔⵙⴰⵍⵏ ⴷ ⵡⴰⵔⵉⵎⵔⵙⴰⵍⵏ ⵏⵜⴰⵢⵏⵉⵏ ⵙ ⵜⵣⵓⵏⵉ ⵏ ⵜⴷⵓⵙⵉ. 

http://www.cndh.ma/ar/tqryr-mwdwty/fly-lhq-fy-lsh-blmgrb-lthdyt-wlrhnt-wmdkhl-ltzyz
http://www.cndh.ma/ar/tqryr-mwdwty/fly-lhq-fy-lsh-blmgrb-lthdyt-wlrhnt-wmdkhl-ltzyz

